
Gata nan gata nan ku.
A fadar zaki akwai dabbobi da dama.

Akwai kura da dila.
Akwai zomo da biri.



Akwai dabbobin daban-daban a fadar zaki.
In an tashi fada akan yi addu'a.





Addu'ar Dila kullum daban ce.
Addu'ar kariya daga sharri Dila ke yi.
Ashe hakan na ba wa Kura haushi.



Wata rana dila ya yi
wa kura makirci.

Dila ya kawo wa zaki nakiya.



Sarki zaki ya ji daɗin nakiya.
Ya tambaya a ina Dila ya samo.



Dila ya ce kashin kura ne.



Zaki ya sa a nemo kura.
Don ta masa kashin mai daɗi.
Kura ta ce kashinta ba daɗi.
Zaki ya ce ƙarya kura take yi.



Zaki ya sa kura ta yi kashi.
Kura ta yi kashi mai warin gaske.

Zaki ya fusata matuƙa
Zaki ya yi wa kura duka.

Kura ta suma.



Kura ta farfaɗo.
Kura ta nemi gidan Dila.

Ta ce Dila ya yi mata addu'a.
Kura ta nemi addu'ar kariya daga sharri.




